Emakumeen iStORI0AK

MUnDU KRUDEL Batean

Saio hau egiteko proposamena Ainsa (Huesca) herriko Sobrarbe BHIn egindako
ikerketa eta hausnarketa prozesu batean sortu zen. Horretan, emakume baserritarrek
landa eremuan aurkitzen dituzten arazoak aztertu zituzten ikasleek. Lan horren parte
gisa, ikasleek emakume horiek jasaten dituzten desberdinkeria, aintzatespen eza eta
gainkarga irudikatzen dituzten hainbat ilustrazio egin zituzten.

Jarduerara honetarako, ilustrazio horiek txartel formatuan erabiliko ditugu. Lehen
fase batean, ikasleek irudiak aztertu eta horiei buruz hausnartuko dute; horretarako
txartelen atzeko aldean dauden galderei erantzun beharko diete. Gero, ilustrazioarekin
lotutako artikulu bat irakurri ondoren, gaian sakonduko dute, hasierako galderei
erantzunez.

Partekatzeko eta eztabaidatzeko eremu batean, talde bakoitzak jardueran zehar
sortutako hausnarketa nagusiak aurkeztuko ditu.

Proposamenaren ostean, bigarren saio bat proposatuko da. Bigarren horretan, ikas-
leek beren inguruko emakume erreferenteei buruz hausnartuko dute. Jardueraren
helburua “mundu atsegin” bati buruzko txartel bat sortzea da, hain zuzen ere, landa
eremuko erresistentzia, laguntza eta eraldaketa esperientziak bistaratzen dituena.

HELBURLAK

Emakume baserritarrek aurkitzen dituzten problematikak bistaratzea eta horiei buruz
hausnartzea, beren adineko beste ikasle batzuek egindako ilustrazioak eta material
gehigarriak aztertu bitartez.

Eztabaida eta pentsamendu kritikoa sustatzea artikuluak irakurri eta taldean ezta-
baidatu bitartez. Jarduera M8 eta U15 (emakume baserritarraren eguna) bezalako
efemerideak laguntzeko diseinatuta dago.

BEHARREZKO MateRriaLak iRaUPena

o Txartelak: kEmakumeen istorioak » Saio bat; edo bi saio «<Emakumeen

mundu krudel batean». istorioak mundu atsegin baterako»

» Gaietan sakontzeko artikuluak. proposamena garatzea erabakitzen
bada.




Sai0aren Gararena

1 ATALA. Talde-lana: ilustrazioen azterketa - 15 minutu.

Gela 4-5 kideko taldetan banatzen dugu. Talde bakoitzari txartel bat banatuko diogu,
Sobrarbe BHIko ikasleek egindako ilustrazio batekin. Ilustrazio bakoitzak emakume
baserritarrek duten problematika bat adierazten du eta atzeko aldean taldearen
hausnarketa gidatzeko galderak daude.

Lehen fase horren helburua da taldeek irudiari arretaz begiratzea eta irudikatzen
duen egoerari buruzko interpretazioak egitea. Hala, oztopo ikusezinei, zaintza-lanei,
lan gainkargari, baliabideak eskuratzeko aukerari edota identifikatzen duten beste
edozein problematikari buruz hausnar dezaten nahi dugu. Taldeek txarteleko galderei
erantzun beharko diete eta beren hausnarketak kolektiboki erregistratu. Emakume
horien esperientziak nola ikusten dituzten eta zer nolako emozioak edo pentsamen-
duak eragiten dizkieten eztabaidatuko dute.

2 ATALA. Irakurketa osagarria eta hausnarketen berrikusketa - 10 minutu.
Lehen hausnarketaren ostean, talde bakoitzak ilustrazioaren gaiarekin lotutako artikulu
laburra jasoko du. Horretan, gaiari buruzko estatistikak edota emakume baserritarren
lekukotzak izango dituzte. Ikasleek elkarrekin irakurri beharko dute eta gero berriz
erantzungo diete txarteleko galderei. Hala, egiaztatu ahal izango dute informazio
berri horrekin beren hasierako iritziak aldatu edo zabaldu diren.

Etapa horrek problematiken ulermenean sakontzeko aukera ematen du, ilustrazioen
sormena eta benetako datuak eta esperientziak uztartuz, landa eremuko generoko
desparekotasunei buruzko hausnarketa kritikoa egin ahal izateko.

3 ATALA. Partekatzea eta eztabaidatzea - 25 minutu.

Behin irakurketa amaituta eta hasierako erantzunak berrikusita, taldeak aurkeztu
egingo ditu egokitu zaion ilustrazioa, landutako galderak eta prozesuan sortutako
hausnarketa nagusiak. Ikasleek entzutea eta errespetuz eztabaidatzea da helburua,
eta iritziak eta ikaspenak partekatzea.

Gero, hausnarketa pertsonaleko une bat proposatzen dugu, ikasle bakoitzak bere
inguruan dauden antzeko egoerak identifikatzeko eta partekatzeko, horien kausak
eta ondorioak aztertzeko eta bultza daitezkeen aldaketei edo emakume baserritarrak
bistaratzeko eta laguntzeko ekintzei buruzko ideiak adierazteko.

4 ATALA. Hedapena: Emakume baserritarrak mundu atsegin baterako - 50 minutu.
Gero, beste saio batean, ikasleak beren inguruko emakume erreferenteei buruz ikert-
zera animatuko ditugu; hain zuzen ere, landa eremuan erresistentzia edo lidergoa
erakusten duten horiei buruz ari gara. Proposamena da talde bakoitzak “Emakume
baserritarren istorioak mundu atsegin baterako” txartela sortzea, eta emakume
horien ekarpenak nabarmentzea. Aipatu beharra dago pertsona horiek familiakoak
edo hurkoak ere izan daitezkeela, hala nola amak, amamak, edo ahizpak/arrebak.
Helburua da hausnarketa zikloa ikuspegi positibo batekin ixtea, nork bere mugak
gainditzeko eta ahalduntzeko esperientziak aintzat hartzea, berdintasunari eta
elkartasunari buruzko ikaspenak finkatzea, eta ezikusiak izan diren erreferenteak
aintzat hartzea.

